
100 onns Uniun 
d’apiculturs Mustér 
Durant l’onn giubilar ha l’Uniun 
d’apiculturs da Mustér e contuorn 
organisà pliras acziuns. 4

Casa s. Giusep 
a Cumpadials
La Casa s. Giusep a Cumpadials 
vegn sanada ed engrondida per 
varga quatter milliuns. 7

Investar temps ella vitalitad
 � (anr/sr) A caschun digl em-

prem cumin da senioras e se-
niors che ha giu liug la jamna 
vargada a Mustér, han rodund 
150 persunas udiu il referat 
dall’anteriura cussegliera fe-
derala Eveline Widmer-
Schlumpf.  Ella ha discurriu da-
vart l’organisaziun dalla veta su-
enter il pensiunament ed adina 
puspei puntuau con impurtont 
ch’igl ei d’investar temps ella vita-
litad. Oz fetschien biars seniors 

enzatgei per lur moviment, e cun 
quei manegi ella il moviment sco 
activitad corporala, mo era spirta-
la. Puntuau ha Widmer-
Schlumpf era l’impurtonza dalla 
lavur voluntaria che vegn presta-
da da senioras e seniors. Ina stu-
dia cumprovi numnadamein che 
la gronda part dalla lavur volun-
taria vegni prestada en Svizra da 
persunas denter 65 e 74 onns.

Sawiris enquera in num
 � (anr/abc) A caschun dalla ra-

dunonza generala ha l’Arena da 
skis Sedrun-Andermatt publi-
cau ina concurrenza speciala 
per la fin dalla stagiun.  Cul num 
«Skiarena Andermatt-Sedrun» 
dat ei savens scumbegls. Ins cons-
tatescha che l’Arena Alva giudem 
la Surselva profitescha dalla nova 
Arena denter Sedrun ed Ander-
matt. La malcapientscha meina 
hosps potents numnadamein el 
falliu territori. Asiats che reserve-
schan online, s’informeschan 
gl’emprem tenor il num «Skiare-
na». Biars turists fussen i en 
tschella arena – sch’ei havess buca 

dau scumbegls pervia dil num. La 
noziun «Skiarena» seigi memia 
banala, generala, han ils turisti-
chers dad Andermatt-Sedrun 
concediu tschella sera. Els vulan 
buca pli ditg piarder hosps a favur 
da Reto Gurtner. Ils buns contacts 
culs fideivels schurnalists ro-
montschs  ein ussa nizeivels. Sa-
mih Sawiris scriva all’anr ch’el 
vegli anflar il niev num en colla-
boraziun cun lecturas e lecturs 
dalla Quotidiana. Inclus ell’aczi-
un ein secapescha era abonnents 
dalla «Tuatschina». 

In pau damain visitaders
DA GION NUTEGN STGIER/ANR

 � Ier ha la Higa serrà las sias 
portas suenter nov dis. L’expo-
siziun che ha gì lieu per la se-
gunda giada a la fin da mars ha 
danovamain sveglià l’interess 
da vegl e giuven.  Marco Engel, il 
directur da la Higa ha fatg ina bi-
lantscha positiva da l’exposiziun 
ch’è ida a fin ier a Cuira. Cun es-
ser adina aura da bellezza hajan 
bain intgins renunzià dad ir a l’ex-
posiziun, persuenter fatg insatge 
auter sco ir cun skis, in’excursiun 
da primavaira ubain simplamain 

giudì il sulegl e las temperaturas 
agreablas, ha ditg Engel. El di-
scurra da 5% damain visitaders 
en cumparaziun cun la Higa 
2018. Anc sajan las cifras exactas 
betg enconuschentas, dentant 
35 000 visitaders sco ils davos 
onns haja la Higa segir betg gì. In 
fatg plaschaivel saja che las expo-
siziuns spezialas hajan gì in fitg 
bun resun. Il star da la Higa da 
quest onn saja senza dubi lura stà 
il bov Elvis da Giatgen Arpagaus 
da Savognin.

Ier è ida a fin la Higa a Cuira suenter avair gì avert nov dis. FOTO G. N. STGIER

«La Quotidiana» sco gasetta gratuita
«Medias Rumantschas» – in project curaschus, innovativ e revoluziunar

DA BALZAR CAMARTIN

 � En rom dal project «Medias 
Rumantschas» èsi reussì da 
reunir tant radio e televisiun 
(RTR) sco era tut las gasettas ru-
mantschas existentas (LQ, PL e 
PdS) sut in nov tetg strategic ed 
operativ. Quai lubescha tranter 
auter d’edir inavant «La Quoti-
diana» e da derasar ella – print 
e digital – gratuitamain en tut 
las chasadas rumantschas. A 
dispusiziun stat in budget annu-
al da 30 milliuns.   Quest pass in-
novativ, gea spectacular per las 
medias rumantschas vegn festivà 
oz glindesdi, ils 1-4-2019,  cun in 
act festiv che cumenza punct a las 
11.11.11 sin la Curt episcopala a 
Cuira. Fontaunas fidadas preten-
dan ch’ins dettia cun questa cha-
schun era gist enconuschent il 
num dal nov uestg da Cuira che 
vegn instituì da Pastgas en ses nov 
uffizi en la catedrala da Cuira.

Cun la planisaziun da l’act fes-
tiv han ins incaricà il renumà ar-
chitect da Vrin Gion A. Camina-
da, cun l’inscenaziun l’intendant 
d’Origen Giovanni Netzer e cun 
la gastronomia Andreas Camina-
da. Suenter il salid da bainvegni 
entras il parsura da la Lia Ru-
mantscha Johannes Flury vegn ses 
secretari general Martin Gabriel a 

surpigliar la moderaziun dal pro-
gram. La nova parsura dal cussegl 
da fundaziun, ant. cussegliera fe-
derala Eveline Widmer-Schlumpf 
vegn a preschentar en in  pled ma-
gistral ils pilasters prinzipals dal 

project «Medias Rumantschas» 
che saja in’ovra da piunier ed ha-
ja caracter da model per la coope-
raziun era per tut las autras me-
dias publicas e privatas da l’entira 
Svizra. Il noveligì schefredactur 

general da las «Medias Rumant-
schas», Riet Nutegn Cabialaveta 
vegn a tegnair in pled programa-
tic davart sias visiuns per las me-
dias en general e per las medias 
rumantschas en spezial.  La direc-
tura da RTR Ladina Heimgartner 
ed ils editurs da las gasettas exis-
tentas Silvio Lebrument (Some-
dia), Martina Gammeter («Posta 
Ladina») Gian Sonder («Pagina da 
Surmeir») e Gian Michael (anr)
vegnan suenter ch’els han sutta-
scret da buna fei la «charta da bu-
na voluntad» uss era suttascriver 
il contract da fusiun tranter RTR 
(radio, televisiun, online) ed ils 
editurs privats, surdond en il me-
dem mument la responsabladad 
redacziunala a la nova organisazi-
un «Medias Rumantschas». Che 
questa visiun daventa la finala 
usche spert realitad è d’engraziar 
a l’iniziativa e speditivitad da la 
LR che ha surpiglià avant dus 
onns il timun dal project e d’attri-
buir cunzunt era al cussegliader 
extern Markus Spillmann che ha 
menà ils protagonists sin il plaun 
da la realitad. Detagls brisants da 
questa nova cooperaziun che 
munta in term istoric per la Ru-
mantschia pon ins leger sin pagi-
na 2 en La Quotidiana dad oz.

 CARICATURA L. FLEPP

Denter tschiel e tiara
 � (anr/sr) A Glion ei ina gruppa 

dil Teater Giuven Grischun (TGG) 
vid las emprovas pil toc «Him-
melwärts, Hölle inklusive» tenor 
Ödön von Horvàth.   Sut la reschia 
dalla menadra dil cuors e regissura 
da professiun – Barbara Schneider 
da Zalön en Stussavgia – sesluettan 
otg mattas e mats dalla Surselva en 
rollas che tonschan da Sogn Pieder 

che vegn engaschaus sco agent ni 
la giuvna che less daventar in 
superstar entochen tiel giavel che 
fa ina offerta immorala. Per l’em-
prema ga sepresenta il TGG ella 
baselgia da Sontga Margreta a Gli-
on. Tenor Roman Weishaupt – il 
menader dil TGG – ein ils respon-
sabels per la baselgia el marcau vegl 
da Glion stai aviarts per l’idea d’in-

scenar il toc en quei liug e han mess 
a disposiziun quella. La baselgia 
cun siu altar, la lautga e scantscha-
la paran d’esser igl ambient ideal 
per la historia che sespleiga enza-
nua denter tschiel e tiara. Las pre-
sentaziuns han liug ils 4, 5 e 6 d’av-
rel mintgamai allas 20.00.

«Himmelwärts, Hölle inklusive» ei il toc che vegn daus l’entschatta avrel dil Teater Giuven Grischun a Glion.
 FOTO S. ROTHMUND

Servetsch d’abunents e da
distribuziun: tel. 0844 226 226

mail: abo@somedia.ch

Club da codgias 
Savognin

 � (anr/gns) Avant passa 20 onns 
è nia fundo a Savognin igl Club 
da codgias, da varsaquants ameis 
digl sport da snowboard. Per en pi 
lung taimp è chel club sto fitg ac-
tiv. Cun neir igls iniziants digl 
club per ensatge pi vigls ègl nia 
quiet anturn igl club. Ossa sur-
vign chel nova veta.  Siva tgi Gian 
Simmen, igl sportist d’Arosa è sto 
igl 1998 igl amprem victour 
olimpic ainten la halfpipe ò er an 
Svizra antschet igl grond boom 
dad eir cun l’essa. Er a Savognin 
ò ena gruppa cun Peder Plaz scu 
iniziant principal fundo en club 
per promover igl sport da snow-
board. Igl Club da codgias Surses 
è alloura sto fitg activ er cun orga-
nisar occurrenzas dad eir cun l’esa 
aint igl territori da skis da Savo-
gnin. Per en taimp è l’activitad 
digl club sa diminueida. Ossa ò 
igl club survagnia nova veta  cun 
varsaquants giovens, scu per 
exaimpel Adrian Ballat, organiso 
ena cursa da slopestyle agl parc da 
snowboard a Somtgant. L’occur-
renza è stada en success ed igl club 
da chels tgi von gugent cun l’esa 
ò retschet nov tgatsch. 

